
Shanaishchara Stotram

શનૈશ્ચરસ્તોત્રમ્

The stotra part starting from verse 30

through 41 is translated and is given in the end.

અથ શનૈશ્ચરસ્તોત્રપ્રારમ્ભઃ ।
અસ્ય શ્રીશનૈશ્ચરસ્તોત્રમહામન્ત્રસ્ય કાશ્યપ ઋષિઃ ।
અનુષ્ટુપ્છન્દઃ  । શનૈશ્ચરો દેવતા ।
શં બીજમ્ । નં શક્તિઃ ।
મં કીલકમ્ । શનૈશ્ચરપ્રસાદસિદ્ધ્યર્થે જપે વિનિયોગઃ ।
કરન્યાસઃ -
શનૈશ્ચરાય અઙ્ગુષ્ઠાભ્યાં  નમઃ ।
મન્દગતયે તર્જનીભ્યાં નમઃ ।
અધોક્ષજાય મધ્યમાભ્યાં નમઃ ।
સૌરાય અનામિકાભ્યાં નમઃ ।
શુષ્કોદરાય કનિષ્ઠિકાભ્યાં નમઃ ।
છાયાત્મજાય કરતલકરપૃષ્ઠાભ્યાં નમઃ ॥
અઙ્ગન્યાસઃ  -
શનૈશ્ચરાય હૃદયાય નમઃ ।
મન્દગતયે શિરસે સ્વાહા ।
અધોક્ષજાય શિખાયૈ વષટ્ ।
સૌરાય કવચાય હુમ્ ।
શુષ્કોદરાય નેત્રત્રયાય વૌષટ્ ।
છાયાત્મજાય અસ્ત્રાય ફટ્ ।
ભૂર્ભુવઃસુવરોમિતિ દિગ્બન્ધઃ ॥
ધ્યાનમ્ -
ચાપાસનો ગૃધ્રરથસ્તુ નીલઃ પ્રત્યઙ્મુખઃ કાશ્યપગોત્રજાતઃ ।

સશૂલચાપેષુગદાધરોઽવ્યાત્ સૌરાષ્ટ્રદેશપ્રભવશ્ચ સૌરિઃ ॥ ૧॥
નીલામ્બરો નીલવપુઃ કિરીટી ગૃધ્રાસનસ્થો વિકૃતાનનશ્ચ ।
કેયૂરહારાદિવિભૂષિતાઙ્ગઃ  સદાસ્તુ મે મન્દગતિઃ પ્રસન્નઃ ॥ ૨॥
શનૈશ્ચરાય શાન્તાય સર્વાભીષ્ટપ્રદાયિને ।
નમઃ સર્વાત્મને તુભ્યં નમો નીલામ્બરાય ચ ॥ ૩॥
દ્વાદશાષ્ટમજન્માનિ દ્વિતીયાન્તેષુ રાશિષુ ।
યે યે મે સઙ્ગતા  દોષાઃ સર્વે નશ્યન્તુ વૈ પ્રભો ॥ ૪॥
સૂત ઉવાચ ।
શ‍ૃણુધ્વં મુનયઃ સર્વે શનિપીડાહરં શુભમ્ ।
શનિપ્રીતિકરં સ્તોત્રં સર્વાભીષ્ટફલપ્રદમ્ ॥ ૫॥
પુરા કૈલાસશિખરે પાર્વત્યૈ શઙ્કરેણ ચ ।
ઉપદિષ્ટં શનિસ્તોત્રં પ્રવક્ષ્યામિ તપોધનાઃ ॥ ૬॥
રઘુવંશેઽતિવિખ્યાતો રાજા દશરથઃ પ્રભુઃ ।
બભૂવ ચક્રવર્તી ચ સપ્તદ્વીપાધિપો બલી ॥ ૭॥
કૃત્તિકાન્તે  શનૌ યાતે દૈવજ્ઞૈર્જ્ઞાપિતો હિ સઃ ।
રોહિણીશકટં ભિત્વા શનિર્યાસ્યતિ સામ્પ્રતમ્ ॥ ૮॥
ઇત્થં શકટભેદેન સુરાસુરભયઙ્કરમ્ ।
દ્વાદશાબ્દં તુ દુર્ભિક્ષં   ભવિષ્યતિ સુદારુણમ્ ॥ ૯॥
દેશાશ્ચ નગરગ્રામાઃ ભયભીતાઃ સમન્તતઃ ।
બ્રુવન્તિ સર્વલોકાનાં ભયમેતત્સમાગમમ્ ॥ ૧૦॥
એવમુક્તસ્તતો વાક્યં મન્ત્રિભિઃ સહ પાર્થિવઃ   ।
વ્યાકુલં તુ જગદ્દૃષ્ટ્વા  પૌરજાનપદાદિકમ્ ॥ ૧૧॥
પપ્રચ્છ પ્રયતો રાજા વસિષ્ઠપ્રમુખાન્ ઋષીન્ ।
સમાધાનં કિમસ્યાસ્તિ બ્રૂત મે મુનિસત્તમાઃ ॥ ૧૨॥
પ્રજાનાં પરિરક્ષાયૈ સર્વજ્ઞાઃ સર્વદર્શિનઃ   ।
તચ્છ્રુત્વા  મુનયઃ સર્વે પ્રોચુરસ્ય બલં મહત્ ॥ ૧૩॥
શનૈશ્ચરેણ શકટે તસ્મિન્ ભિન્ને કુતઃ પ્રજાઃ ।
અયં યોગો હ્યસાધ્યં તુ શક્રબ્રહ્માદિભિસ્તથા ॥ ૧૪!!

સ તુ સઞ્ચિન્ત્ય મનસા સહસા પુરુષર્ષભઃ ।
સમાદાય ધનુર્દિવ્યં   દિવ્યાયુધસમન્વિતમ્ ॥ ૧૫॥
રથમારુહ્ય વેગેન ગતો નક્ષત્રમણ્ડલમ્ ।
સપાદયોજનં લક્ષં સૂર્યસ્યોપરિ સંસ્થિતમ્ ॥ ૧૬॥
રોહિણીં  પૄષ્ઠ્તઃ  સ્થાપ્ય રાજા દશરથસ્તદા ।
રથે તુ કાઞ્ચને દિવ્યે સર્વરત્નવિભૂષિતે ॥ ૧૭॥
હંસવર્ણહયૈર્યુક્તે મહાકેતુસમુચ્છ્રિતે  ॥
દીપ્યમાનો મહારક્તકિરીટકટકાદિભિઃ ॥ ૧૮॥
બભ્રાજ સ તદાકાશે દ્વિતીય ઇવ ભાસ્કરઃ ।
આકર્ણપૂર્ણચાપેન સંહારાસ્ત્રં ન્યયોજયત્ ॥ ૧૯॥
સંહારાસ્ત્રં શનિર્દૃષ્ટ્વા સુરાસુરભયઙ્કરમ્ ।
કૃત્તિકાન્તે  તદા સ્થિત્વા પ્રવિશન્ કિલ રોહિણીમ્ ॥ ૨૦॥
દૄષ્ટ્વા દશરથં ચાગ્રે તસ્થૌ સ ભ્રુકુટીમુખઃ ।
હસિત્વા તદ્ભયાત્સૌરિરિદં વચનમબ્રવીત્ ॥ ૨૧॥
પૌરુષં તવ રાજેન્દ્ર સુરાસુરભયઙ્કરમ્ ।
દેવાસુરમનુષ્યાશ્ચ સિદ્ધવિદ્યાધરોરગાઃ ॥ ૨૨॥
મયાવલોકિતાઃ સર્વે દૈન્યમાશુ વ્રજન્તિ તે ।
તુષ્ટોઽહં તવ રાજેન્દ્ર તપસા પૌરુષેણ ચ ॥ ૨૩॥
વરં બ્રૂહિ પ્રદાસ્યામિ મનસા યદભીપ્સિતમ્ ।
દશરથ ઉવાચ ।
(પ્રસાદં કુરુ મે સૌરે વરદો યદિ મે સ્થિતઃ ।)
અદ્ય પ્રભૃતિ મે રાષ્ટ્રે  પીડા કાર્યા ન કસ્યચિત્ ॥ ૨૪॥
રોહિણીં  ભેદયિત્વા તુ ન ગન્તવ્યં ત્વયા શને ।
સરિતઃ સાગરાઃ સર્વે યાવચ્ચન્દ્રાર્કમેદિની ॥ ૨૫॥
દ્વાદશાબ્દં તુ દુર્ભિક્ષં   ન કદાચિદ્ભવિષ્યતિ ।
યાચિતં તુ મયા સૌરે નાન્યમિચ્છામ્યહં વરમ્ ॥ ૨૬॥
એવમસ્ત્વિતિ સુપ્રીતો વરં પ્રાદાત્તુ શાશ્વતમ્ ।
કીર્તિરેષા   ત્વદીયા ચ ત્રૈલોક્યે સમ્ભવિષ્યતિ ॥ ૨૭॥

પ્રાપ્ય ચૈનં વરં રાજા કૃતકૃત્યોઽભવત્તદા ।
એવં વરં તુ સમ્પ્રાપ્ય હૃષ્ટરોમા સ પાર્થિવઃ   ॥ ૨૮॥
રથોપસ્થે ધનુઃ સ્થાપ્ય ભૂત્વા ચૈવ કૃતાઞ્જલિઃ ।
ધ્યાત્વા સરસ્વતીં  દેવીં  ગણનાથં વિનાયકમ્ ॥ ૨૯॥
રાજા દશરથઃ સ્તોત્રં સૌરેરિદમથાકરોત્ ।
(અથ સ્તોત્રમ્ ।)
દશરથ ઉવાચ ।
નમઃ કૃષ્ણાય નીલાય શિખિકણ્ઠનિભાય ચ ॥ ૩૦॥
નમો નીલમુખાબ્જાય નીલોત્પલનિભાય ચ ।
નમો નિર્માંસદેહાય દીર્ઘશ્મશ્રુજટાય ચ ॥ ૩૧॥
નમો વિશાલનેત્રાય શુષ્કોદર ભયાનક ।
નમઃ પરુષનેત્રાય સ્થૂલરોંણે નમો નમઃ ॥ ૩૨॥
નમો નિત્યં ક્ષુધાર્તાય અતૃપ્તાય નમો નમઃ ।
નમો દીર્ઘાય શુષ્કાય કાલદંષ્ટ્રાય  તે નમઃ ॥ ૩૩॥
નમસ્તે ઘોરરૂપાય દુર્નિરીક્ષ્યાય   તે નમઃ ।
નમો ઘોરાય રૌદ્રાય ભીષણાય કરાળિને ॥ ૩૪॥
નમસ્તે સર્વભક્ષાય વલીમુખ નમો।સ્તુ તે ।
સૂર્યપુત્ર નમસ્તેઽસ્તુ ભાસ્કરોઽભયદાયિને ॥ ૩૫॥
અધોદૃષ્ટે નમસ્તેઽસ્તુ સંવર્તક નમો નમઃ ।
નમો મન્દગતે તુભ્યં નિસ્ત્રિંશાય   નમો નમઃ ॥ ૩૬॥
નમો દુઃસહદેહાય નિત્યયોગરતાય ચ ।
જ્ઞાનદૃષ્ટે નમસ્તેઽસ્તુ કશ્યપાત્મજસૂનવે ॥ ૩૭॥
તુષ્ટો દદાસિ ત્વં રાજ્યં ક્રુદ્ધો હરસિ તત્ક્ષણાત્ ।
દેવાસુરમનુષ્યાશ્ચ સિદ્ધવિદ્યાધરોરગાઃ ॥ ૩૮॥
ત્વયાવલોકિતાઃ સર્વે દૈન્યમાશુ વ્રજન્તિ તે ।
બ્રહ્મા શક્રો યમશ્ચૈવ ઋષયઃ સપ્ત સાગરાઃ ॥ ૩૯॥
રાજ્યભ્રષ્ટા ભવન્તીહ તવ દૃષ્ટ્યાવલોકિતાઃ ।

દેશાશ્ચ નગરગ્રામાઃ દ્વીપાશ્ચ ગિરયસ્તથા ॥ ૪૦॥
સરિતઃ સાગરાઃ સર્વે નાશં યાન્તિ સમૂલતઃ ।
પ્રસાદં કુરુ મે સૌરે વરદોઽસિ મહાબલ ॥ ૪૧॥
(ઇતિ સ્તોત્રમ્ । )

એવમુક્તસ્તદા સૌરિઃ ગ્રહરાજો મહાબલઃ ।
અબ્રવીચ્ચ શનિર્વાક્યં હૃષ્ટરોમા સ ભાસ્કરિઃ ॥ ૪૨॥
શનિરુવાચ ।
તુષ્ટોઽહં તવ રાજેન્દ્ર સ્તોત્રેણાનેન સુવ્રત ।
વરં બ્રૂહિ પ્રદાસ્યામિ મનસા યદભીપ્સિતમ્ ॥ ૪૩॥
દશરથ ઉવાચ ।
પ્રસન્નો યદિ મે સૌરે પીડાં કુરુ ન કસ્યચિત્ ।
દેવાસુરમનુષ્યાણાં પશુપન્નગપક્ષિણામ્ ॥ ૪૪॥
શનિરુવાચ ।
ગ્રહણાચ્ચ ગ્રહાજ્ઞેયાઃ ગ્રહાઃ પીડાકરાઃ સ્મૄતાઃ ।
અદેયોઽપિ વરોઽસ્માભિઃ તુષ્ટોઽહં તુ દદામિ તે ॥ ૪૫॥
દેવાસુરમનુષ્યાશ્ચ સિદ્ધવિદ્યાધરોરગાઃ ।
પશુપક્ષિમૃગા વૃક્ષાઃ પીડાં મુઞ્ચન્તુ સર્વદા ॥ ૪૬॥
ત્વયા પ્રોક્તમિદં સ્તોત્રં યઃ પઠેદિહ માનવઃ ।
એકકાલં ક્વચિત્કાલં પીડાં મુઞ્ચામિ તસ્ય વૈ ॥ ૪૭॥
મૃત્યુસ્થાનગતો વાપિ જન્મવ્યયગતોઽપિ વા ।
પઠતિ શ્રદ્ધયા યુક્તઃ શુચિઃ સ્નાત્વા સમાહિતઃ ॥ ૪૮॥
શમીપત્રૈઃ સમભ્યર્ચ્ય પ્રતિમાં લોહજાં મમ ।
માષૌદનં તિલૈર્મિશ્રં   દદ્યાલ્લોહં તુ દક્ષિણામ્ ॥ ૪૯॥
કૃષ્ણાઙ્ગાં  મહિષીં  વસ્ત્રં મામુદ્દિશ્ય દ્વિજાતયે ।
મદ્દિને તુ વિશેષેણ સ્તોત્રેણાનેન પૂજયેત્ ॥ ૫૦॥
પૂજયિત્વા જપેત્સ્તોત્રં ભુક્ત્વા ચૈવ કૃતાઞ્જલિઃ ।
તસ્ય પીડાં ન ચૈવાહં કરિષ્યામિ કદાચન ॥ ૫૧॥
ગોચરે જન્મલગ્ને વા દશાસ્વન્તર્દશાસુ ચ ।

રક્ષામિ સતતં તસ્ય પીડાસ્વન્યગ્રહસ્ય ચ ॥ ૫૨॥
અનેનૈવ પ્રકારેણ પીડામુક્તં જગદ્ભવેત્ ।
સૂત ઉવાચ ।
વરદ્વયં તુ સમ્પ્રાપ્ય રાજા દશરથસ્તદા ॥ ૫૩॥
મેને કૃતાર્થમાત્માનં નમસ્કૃત્ય શનૈશ્ચરમ્ ।
શનિના ચાભ્યનુજ્ઞાતઃ સ્વસ્થાનમગમત્ નૃપઃ ॥ ૫૪॥
સ્વસ્થાનં ચ તતો ગત્વા પ્રાપ્તકામોઽભવત્તદા ।
કોણઃ શનૈશ્ચરો મન્દઃ છાયાહૃદયનન્દનઃ ॥ ૫૫॥
માર્તાણ્ડજસ્તથા સૌરિઃ પાતઙ્ગિર્ગ્રહનાયકઃ  ।
બ્રહ્મણ્યઃ ક્રૂરકર્મા ચ નીલવસ્ત્રોઽઞ્જનદ્યુતિઃ ॥ ૫૬॥
દ્વાદશૈતાનિ નામાનિ યઃ પઠેચ્ચ દિને દિને ।
વિષમસ્થોઽપિ ભગવાન્ સુપ્રીતસ્તસ્ય જાયતે ॥ ૫૭॥
મન્દવારે શુચિઃ સ્નાત્વા મિતાહારો જિતેન્દ્રિયઃ ।
તદ્વર્ણકુસુમૈર્યુક્તં સર્વાઙ્ગં  દ્વિજસત્તમાઃ ॥ ૫૮॥
પૂરયિત્વાન્નપાનાદ્યૈઃ સ્તોત્રં યઃ પ્રયતઃ પઠેત્ ।
પુત્રકામો લભેત્પુત્રં ધનકામો લભેદ્ધનમ્ ॥ ૫૯॥
રાજ્યકામો લભેદ્રાજ્યં જયાર્થી વિજયી ભવેત્ ।
આયુષ્કામો લભેદાયુઃ શ્રીકામઃ શ્રિયમાપ્નુયાત્ ॥ ૬૦॥
યદ્યદિચ્છતિ તત્સર્વં ભગવાન્ ભક્તવત્સલઃ ।
ચિન્તિતાનિ ચ સર્વાણિ દદાતિ ચ ન સંશયઃ ॥ ૬૧॥
ઇતિ શ્રી દશરથમહારાજકૃતં શનૈશ્ચરસ્તોત્રં સમ્પૂર્ણમ્ ।

The stotra part starting from verse 30

through 41 is translated below.

Shanaishchara Stotram

શનૈશ્ચરસ્તોત્રમ્

સાર્થમ્

અથ શ્રીશનિસ્તોત્રમ્ ।
Here begins the Shani Stotra

દશરથ ઉવાચ ।
નમઃ કૃષ્ણાય નીલાય શિખિકણ્ઠનિભાય ચ ।
નમો નીલમુખાબ્જાય નીલોત્પલનિભાય ચ ॥ ૧॥
Dasharatha said : Namaskara to the black one (kṛṣṇāya), darkblue one (nīlāya) and (ca) one

who is coloured like (nibhāya) the neck (kaṇṭha) of a peacock (śikhi). Namaskara to the

one whose face (mukha) is like blue (nīla) lotus (abjāya) and (ca) the one whos bears the

colour (nibhāya) of blue lotus (nīlotpala).

નમો નિર્માંસદેહાય દીર્ઘશ્મશ્રુજટાય ચ ।
નમો વિશાલનેત્રાય શુષ્કોદર ભયાનક ॥ ૨॥
Namaskara to the one who has fleshless (nirmāṃsa) body (dehāya) (i.e. who is very

lean/thin), one who has long (dīrgha) beard (śmaśru) and matted hairs (jaṭāya). Namaskara

to the broadeyed one (viśālanetrāya), O the driedstomached one (śuṣkodara), O the

fiercesome one (bhayānaka).

નમઃ પરુષનેત્રાય સ્થૂલરોમ્ણે નમો નમઃ ।
નમો નિત્યં ક્ષુધાર્તાય અતૃપ્તાય નમો નમઃ ॥ ૩॥
Namaskara to the sterneyed one (paruṣanetrāya) and the thickhaired one (i.e. one who has

thick hairs on hands and legs) (sthūlaromṇe). Namaskara to the one who is always (nityaṃ)

suffering from hunger (kṣudhārtāya) and the unsatisfied one (atṛptāya). Namaskara again

and again (namo namaḥ).

નમો દીર્ઘાય શુષ્કાય કાલદંષ્ટ્રાય  તે નમઃ ।
નમસ્તે ઘોરરૂપાય દુર્નિરીક્ષ્યાય   તે નમઃ ॥ ૪॥

Namaskara to you (te namaḥ), the long one (dīrghāya), driedup (emaciated) one (śuṣkāya)

(and to the) one who is like the teeth of the deathgod (kāladaṃṣṭrāya). Namaskara to you

(te namaḥ), the one who has horrifyingform (ghorarūpāya) and the one who is difficult to

look at (durnirīkṣyāya).

નમો ઘોરાય રૌદ્રાય ભીષણાય કરાલિને ।
નમસ્તે સર્વભક્ષાય વલીમુખ નમોસ્તુ તે ॥ ૫॥
Namaskara to the frightful one (ghorāya), calamitous one (raudrāya), dreadful one

(bhīṣaṇāya) (and) formidable one (karāline). Namaskara to you, the allconsuming one

(sarvabhakṣāya) (and) wrinklefaced one (valīmukha).

સૂર્યપુત્ર નમસ્તેઽસ્તુ ભાસ્કરાભયદાયિને ।
અધોદૃષ્ટે નમસ્તેઽસ્તુ સંવર્તક નમો નમઃ ॥ ૬॥
Namaskara to you the son of the Sun (sūryaputra), the one who offers protection from fear

or danger to the Sun (bhāskarābhayadāyine). Namaskara to the one whose looks are always

down (adhodṛṣṭe). Namaskara again and again (namo namaḥ) to the (one who is like) fire

of destruction (saṃvartaka).

નમો મન્દગતે તુભ્યં નિસ્ત્રિંશાય   નમો નમઃ ।
નમો દુઃસહદેહાય નિત્યયોગરતાય ચ ॥ ૭॥
Namaskara to the slowmoving one (mandagate), the merciless (nistriṃśāya). Namaskara

again and again (namo namaḥ). Namaskara to the one who has unbearable body

(duḥsahadehāya) and the one who is always (nitya) immersed in yoga (yogaratāya).

જ્ઞાનદૃષ્ટે નમસ્તેઽસ્તુ કશ્યપાત્મજસૂનવે ।
તુષ્ટો દદાસિ ત્વં રાજ્યં ક્રુદ્ધો હરસિ તત્ ક્ષણાત્ ॥ ૮॥
Namaskara to the knowledgevisioned one (jñānadṛṣṭe) (and) the son of the son of

(grandson) the sage Kaśyapa (kaśyapaātmajasūnave). (When) happy (tuṣṭo), you (tvaṃ)

bestow (dadāsi) kingdom (rājyaṃ). (When) angry (kruddho), you take away (harasi) the

same (tat) in a second’s time (kṣaṇāt).

દેવાસુરમનુષ્યાશ્ચ સિદ્ધવિદ્યાધરોરગાઃ ।
ત્વયાવલોકિતાઃ સર્વે દૈન્યમાશુ વ્રજન્તિ તે ॥ ૯॥
The celestial gods (deva), the demons (asura), humans (manuṣyāḥ), divinebeings (siddha,

vidyādhara) and snakes (uragāḥ) all (sarve) they (te) suddenly (āśu) attain (vrajanti)

miserable state (dainyam) when they are seen (avalokitāḥ) by you (tvayā).

બ્રહ્મા શક્રો યમશ્ચૈવ ઋષયઃ સપ્ત સાગરાઃ ।
રાજ્યભ્રષ્ટા ભવન્તીહ તવ દૃષ્ટ્યાવલોકિતાઃ ॥ ૧૦॥
The creator (brahmā), king of celestial gods (śakro), god of death (yamaḥ) sages (ṛṣayaḥ)

and (caiva) seven (sapta) oceans (sāgarāḥ) become (bhavanti) fallen from kingdom

(i.e.kingdomless) (rājyabhraṣṭā) here, in this world (iha) when they are seen (avalokitāḥ)

by your (tava) vision (dṛṣṭyā).

દેશાશ્ચ નગરગ્રામાઃ દ્વીપાશ્ચ ગિરયસ્તથા ।
સરિતઃ સાગરાઃ સર્વે નાશં યાન્તિ સમૂલતઃ ।
પ્રસાદં કુરુ મે સૌરે વરદોઽસિ મહાબલ ॥ ૧૧॥
Countries (deśāśca), cities, villages (nagaragrāmāḥ), islands (dvīpāśca), hills (girayaḥ)

rivers (saritaḥ), oceans (sāgarāḥ) as well (tathā) everything (sarve) reach (yānti) destruction

(nāśaṃ) right from their roots (samūlataḥ). Please do (kuru)(show) grace (prasādaṃ) upon

me (me) O son of the Sun (saure), O greatstrengthed one (mahābala), you are conferrer of

a boon (varadosi).

॥ ઇતિ શ્રીશનિસ્તોત્રમ્ ॥

Thus finishes the Shani stotra

